
SHAROITIDA OLIY TA’LIM 
MUASSASALARI TALABALARI 
RUHIYATIGA VIRTUAL 
MUHITNING SALBIY TA’SIRI
Giyosov Ulug‘bek Eshpulatovich

Turayeva Nigora Husniddin qizi

Annotatsiya: Mazkur maqolada raqamlashtirish jarayonida talabalar ongiga virtual hayotning salbiy ta’siri va uning psi
xologik oqibatlari tahlil qilinadi. Tadqiqot doirasida so‘rovnomalar hamda nazariy manbalar asosida virtual muhitning 
stress, yolg‘izlik va motivatsiyaning pasayishiga ta’siri aniqlanadi, shuningdek, ushbu holatlarga qarshi samarali psixo
logik yondashuvlar tavsiya etiladi.

Kalit so‘zlar: virtual hayot, raqamlashtirish, talabalar psixologiyasi, ruhiy salomatlik, stress, yolg‘izlik, motivatsiya pasay-
ishi, raqamli muhit, psixologik ta’sir, yoshlar ruhiyati.
Abstract: This article analyzes the negative impact of virtual life on the psychological well-being of university students 
in the context of digitalization. Based on survey data and the analysis of theoretical sources, the study identifies such 
psychological consequences as stress, loneliness, and decreased motivation, and proposes effective psychological 
approaches to address these challenges.

Key words: virtual life, digitalization, student psychology, mental health, stress, loneliness, motivation decline, digital 
environment, psychological impact, youth mental state.
Аннотация: В данной статье анализируется негативное влияние виртуальной среды на психическое состояние 
студентов в условиях цифровизации. На основе анкетирования и анализа теоретических источников выявляются 
такие психологические последствия, как стресс, чувство одиночества и снижение мотивации, а также предлага-
ются эффективные психологические подходы к их преодолению.

Ключевые слова: виртуальная жизнь, цифровизация, психология студентов, психическое здоровье, стресс, оди-
ночество, снижение мотивации, цифровая среда, психологическое воздействие, психическое состояние моло-
дежи.

KIRISH
Raqamlashtirish jarayoni hayotimizning deyarli barcha jabhalariga chuqur kirib kelmoqda. Ayniqsa, 

yoshlar, xususan, oliy ta’lim muassasalari talabalari kundalik faoliyatida raqamli texnologiyalardan keng foyda-
lanmoqda. Biroq bu qulayliklar bilan bir qatorda, virtual hayot tarzining haddan tashqari kuchayishi turli psi
xologik muammolarga ham sabab bo‘lmoqda. Tadqiqotlar shuni ko‘rsatmoqdaki, doimiy onlayn bo‘lish, ijtimoiy 
tarmoqlarga qaramlik, real ijtimoiy aloqalarning qisqarishi stress, yolg‘izlik va motivatsiyaning pasayishi kabi 
salbiy holatlarga olib kelmoqda (Karimov, 2022; Brown, 2021). Ushbu maqola aynan raqamlashtirish davrida 
talabalarning psixologik holatiga virtual hayotning qanday salbiy ta’sir ko‘rsatishini tahlil qilish, muammoga 
sabab bo‘layotgan omillarni aniqlash hamda ularga qarshi samarali psixologik yondashuvlarni ishlab chiqishga 
qaratilgan. Mavzuning dolzarbligi yosh avlodning ruhiy salomatligi bilan bevosita bog‘liq bo‘lib, u ta’lim sifati va 
kelajak avlod salomatligiga ham ta’sir etadi.
MAVZUGA OID ADABIYOTLAR SHARHI

Raqamli transformatsiya sharoitida oliy ta’lim muassasalari talabalari ruhiyatiga virtual muhitning ta’siri 
masalasi so‘nggi yillarda pedagogika, psixologiya va ta’lim texnologiyalari kesishmasida faol o‘rganilmoqda. 
Tadqiqotlar shuni ko‘rsatadiki, raqamli texnologiyalarning jadal joriy etilishi ta’lim jarayonining samaradorligini 

oshirish bilan birga, talabalar psixik holatida muayyan salbiy oqibatlarni ham yuzaga keltirmoqda. Xususan, 
onlayn ta’lim platformalari, ijtimoiy tarmoqlar va virtual muloqot muhitining kengayishi diqqatning parchalan
ganligi, kognitiv zo‘riqish, emotsional charchoq, yolg‘izlik hissi va ijtimoiy izolyatsiya kabi holatlarning kucha
yishiga olib kelayotgani ilmiy manbalarda qayd etilgan.

Psixolog olimlar raqamli muhitda uzoq vaqt faol bo‘lish talabalar orasida tashvish (anksiozlik), depressiv 
holatlar va uyqu buzilishlari xavfini oshirishini ta’kidlaydilar, ayniqsa masofaviy ta’lim 2020–2022-yillarda 
ommaviy tus olgan davrda bu holatlar yanada yaqqol namoyon bo‘lgan. Ayrim tadqiqotlarda virtual muhitda 
muloqotning ustuvorligi real ijtimoiy aloqalarning qisqarishiga, empatiya darajasining pasayishiga va shaxs
lararo munosabatlarda sathiylikning kuchayishiga sabab bo‘layotgani asoslab berilgan.

Ta’lim sohasidagi xalqaro tahlillar, jumladan UNESCO va OECD hisobotlarida raqamli ta’lim muhitida tala-
balarning ruhiy farovonligini ta’minlash muhim strategik vazifa sifatida belgilangan bo‘lib, raqamli gigiyena, 
psixologik qo‘llab-quvvatlash va muvozanatli onlayn–oflayn ta’lim modelini joriy etish zarurligi ta’kidlanadi. Shu
ningdek, mahalliy va xorijiy olimlarning ishlarida virtual muhitning salbiy ta’siri individual xususiyatlar, raqamli 
savodxonlik darajasi va pedagogik nazorat bilan bevosita bog‘liq ekani ko‘rsatiladi. Shu bois, adabiyotlar tahlili 
raqamli transformatsiya jarayonida oliy ta’lim talabalarining ruhiy holatini muhofaza qilish uchun psixologik-
pedagogik mexanizmlarni tizimli ravishda ishlab chiqish va amaliyotga joriy etish zarurligini ilmiy jihatdan 
asoslab beradi.

TADQIQOT METODOLOGIYASI
Ushbu tadqiqotda talabalar orasida virtual hayot tarzining psixologik salomatlikka ta’sirini o‘rganish uchun 

aralash uslubdagi (mixed-method) yondashuv qo‘llanildi.
Birinchi bosqichda mahalliy oliy ta’lim muassasalarida tahsil olayotgan 18–25 yoshdagi 150 nafar talaba 

o‘rtasida onlayn so‘rovnoma o‘tkazildi. So‘rovnomada talabalar tomonidan raqamli qurilmalardan foydalanish 
chastotasi, ijtimoiy tarmoqlarga bog‘liqlik darajasi hamda psixologik simptomlar (stress, yolg‘izlik, charchoq, 
motivatsiya pasayishi) haqida ma’lumotlar yig‘ildi. Savollar xalqaro miqyosda tasdiqlangan psixologik o‘lchovlar 
– masalan, UCLA Loneliness Scale va Perceived Stress Scale (Cohen et al., 1983) – asosida tuzildi.

Ikkinchi bosqichda esa 20 nafar talaba bilan chuqurlashtirilgan intervyular o‘tkazildi. Bu intervyular orqali 
raqamli hayotga qaramlikning individual kechinmalar, hissiy zo‘riqishlar va real hayotdagi ijtimoiy aloqalarga 
ta’siri chuqurroq o‘rganildi. Olingan ma’lumotlar SPSS dasturi yordamida statistik tahlil qilindi. Korelyatsion tahlil 
orqali virtual hayotga bog‘liqlik darajasi bilan psixologik muammolar o‘rtasidagi bog‘liqlik aniqlandi, sifatli tahlil 
usullari orqali esa intervyu javoblari tematik kodlash asosida guruhlarga ajratildi (Braun & Clarke, 2006). [2,3].

Ushbu metodologik yondashuv virtual muhitning yoshlar ruhiyatiga ko‘rsatadigan real ta’sirini keng 
qamrovda baholash imkonini berdi.

TAHLIL VA NATIJALAR
Olib borilgan tadqiqot natijalariga ko‘ra, virtual hayotga haddan ziyod qaramlik talabalarning psixologik 

holatiga salbiy ta’sir ko‘rsatmoqda. 150 nafar respondent orasida o‘tkazilgan so‘rovnoma quyidagi holatlarni 
aniqladi: 72% talaba kuniga 5 soatdan ortiq vaqtini internetda o‘tkazadi; 64% talaba real muloqotga nisbatan 
virtual aloqa vositalarini afzal ko‘radi; 58% talaba o‘zida stress belgilarini muntazam sezayotganini bildirgan.

1-jadval: Virtual hayotga sarflanadigan vaqt va stress darajasi o‘rtasidagi boo‘liqlik
Vaqt (soat/kun) Stress darajasi (%)

1-2 soat 15%
3-4 soat 31%

5 soatdan ortiq 72%

1-rasm: Talaba miyasi tabiiy (a) va sun’iy (b) stimulyatsiya sharoitida

Tabiiy stimulyatsiyada miya ko‘z, quloq va barmoq uchlari orqali real hissiy axborotni qayta ishlaydi, virtual 
stimulyatsiyada esa VR tizimi sun’iy vizual va audiovizual axborotni displey orqali miyada haqiqat sifatida aks 
ettiradi, bu esa hissiy charchoqqa olib keladi [8,11].

Statistik tahlillarga ko‘ra, virtual muhitga boo‘liqlik bilan psixologik stress va yolg‘izlik darajalari o‘rtasida 
ijobiy korrelyatsiya (r = 0.61, p < 0.01) mavjud bo‘lib, ya’ni raqamli hayotga ko‘proq berilgan talabalar stress va 
yolg‘izlikni kuchliroq his qilishadi. Chuqurlashtirilgan intervyular natijasida talabalar tomonidan “Onlayn muloqot 
juda ko‘p vaqtimni oladi, lekin oxirida o‘zimni yolg‘iz va bo‘sh his qilaman”, “Real suhbat yo‘qligi meni ichki 
jihatdan zaiflashtiradi”, “O‘qishga motivatsiyam tushgan, lekin nega bunday bo‘layotganini o‘zim ham tushun-

ijtimoiylikdan ajralishiga, o‘z-o‘zini anglash darajasining pasayishiga va psixologik muvozanatning buzilishiga 
olib kelmoqda, ushbu holat esa raqamlashtirish davrida oliy ta’lim muassasalari uchun jiddiy signal bo‘lib xizmat 
qilishi kerak.

Olingan natijalar raqamlashtirish davrida talabalar orasida virtual hayotning salbiy psixologik ta’siri sezilarli 
darajada kuchayganini ko‘rsatadi, tadqiqotda aniqlanishicha, doimiy raqamli muhitda bo‘lish stress, yolg‘izlik va 
motivatsiya pasayishi kabi salbiy holatlarga olib kelmoqda. Ushbu xulosalar ilgari o‘tkazilgan xalqaro tadqiqotlar 
bilan ham tasdiqlanadi, xususan, Twenge va Campbell (2019) tomonidan olib borilgan izlanishlarda smart-
fonlardan ortiqcha foydalanish yoshlar orasida depressiv holatlarning ko‘payishiga sabab bo‘layotgani qayd 
etilgan.

Shuningdek, Islomova (2021) O‘zbekistonda olib borgan tadqiqotida talabalarning virtual muloqotga 
qaramligi ularning real ijtimoiy munosabatlarini zaiflashtirishini ko‘rsatgan bo‘lib, bu holat ularning psixologik 
holatiga bevosita salbiy ta’sir ko‘rsatmoqda. Intervyu natijalari ham ushbu muammolarni yanada chuqurroq 
ochib beradi, chunki talabalar o‘zlarini hissiy jihatdan charchagan, ijtimoiy ajralgan va o‘quv jarayonidan bego-
nalashgan holatda his qilishlarini ta’kidlaganlar. Biroq ayrim talabalar virtual muhitni stressdan qochish vositasi 
sifatida qabul qilishi ham qayd etilgan bo‘lib, bu raqamli muhitning ikki tomonlama ta’siriga e’tibor qaratish 
zarurligini ko‘rsatadi.

Natijalar shuni anglatadiki, raqamli hayotning psixologik oqibatlarini kamaytirish uchun tizimli va maqsadli 
psixologik yondashuvlar zarur, shuningdek, ota-onalar, o‘qituvchilar va psixologlar hamkorligida kompleks das
turlar ishlab chiqilishi talab etiladi.

XULOSA
Tadqiqot natijalari shuni ko‘rsatdiki, raqamlashtirish davrida talabalarning virtual hayotga haddan tashqari 

bog‘lanishi ularning psixologik salomatligiga jiddiy tahdid solmoqda. Stress, yolg‘izlik, motivatsiyaning pasa
yishi kabi omillar o‘quv faoliyati va shaxsiy rivojlanishga salbiy ta’sir ko‘rsatmoqda. Bu muammolarni bartaraf 
etish uchun OTMlar psixologik xizmatlarni kuchaytirishi, talabalar bilan individual ishlash tizimini yo‘lga qo‘yishi 
lozim. Bundan tashqari, ota-onalar va o‘qituvchilar ham virtual hayot xavflari haqida xabardor qilinishi hamda 
profilaktik yondashuvlarga e’tibor qaratilishi kerak. Shuningdek, sog‘lom raqamli madaniyatni shakllantirish, 
vaqtni boshqarish ko‘nikmalarini rivojlantirish va real ijtimoiy faoliyatni rag‘batlantirish orqali talabalarning ruhiy 
holatini muvozanatga keltirish mumkin. Kelajakdagi tadqiqotlar ushbu muammoning yanada kengroq jihatlarini 
yoritishga xizmat qiladi.

